პროექტი

საქართველოს მთავრობის
დადგენილება №___
2020 წლის ___
ქ. თბილისი

ახალი კორონავირუსის პანდემიის შედეგად დაზარალებულ პირთათვის  კომპენსაციის ოდენობისა და მისი გაცემის წესის დამტკიცების შესახებ


მუხლი 1. 

დამტკიცდეს ახალი კორონავირუსის პანდემიის შედეგად დაზარალებულ პირთათვის კომპენსაციის ოდენობისა და მისი გაცემის წესი.

მუხლი 2.
 დადგენილება ამოქმედდეს გამოქვეყნებისთანავე.

პრემიერ - მინისტრი	                                                    გიორგი გახარია



















ახალი კორონავირუსის პანდემიის შედეგად დაზარალებულ პირთა კომპენსაციის ოდენობისა და გაცემის  წესი

მუხლი 1. ზოგადი დებულებები
1. ეს წესი განსაზღვრავს ახალი კორონავირუსის პანდემიის გავრცელების შედეგად დაზარალებულ პირთა კომპენსაციის გაცემის წესს,  პირობებს და ოდენობას.
2. ამ დადგენილებაში გამოყენებულ ტერმინებს აქვს შემდეგი მნიშვნელობა:
ა) დაქირავებით მუშაობა - საქართველოს საგადასახადო კოდექსის მე-12 მუხლის შესაბამისად განსაზღვრული დაქირავებით მუშაობა;
ბ) დაქირავებული - დაქირავებით მომუშავე საქართველოს მოქალაქე ფიზიკური პირი. ამ წესის მიზნისთვის დაქირავებულად არ მიიჩნევა და შესაბამისად, კომპენსაცია არ გაიცემა, პირზე რომელიც ანაზღაურებას იღებს: 
ბ.ა) საბიუჯეტო ორგანიზაციიდან;
ბ.ბ) საქართველოს ეროვნული ბანკიდან;
ბ.გ) ეროვნული მარეგულირებელი ორგანოდან;
ბ.დ) საწარმოდან, რომლის აქციების/წილის 50%-ზე მეტს ფლობს სახელმწიფო, ავტონომიური რესპუბლიკა ან მუნიციპალიტეტი; 
ბ.ე) ამ ნაწილის „გ“ ქვეპუნქტით გათვალისწინებული საწარმოს დაფუძნებული/შვილობილი საწარმოდან.
 
გ) დამქირავებელი - პირი, რომელიც ანაზღაურებს დაქირავებულის შესრულებულ სამუშაოს;
დ) ხელფასი - დაქირავებულის მიერ დამქირავებლისგან შესრულებული სამუშაოსათვის მიღებული ანაზღაურება;
ე) კომპენსაცია - ამ დადგენილების შესაბამისად სახელმწიფო ბიუჯეტიდან გასაცემი ფულადი დახმარება. 
ვ) სამსახური - სსიპ შემოსავლების სამსახური;
ზ) სააგენტო - სსიპ დასაქმების ხელშეწყობის სახელმწიფო სააგენტო.

მუხლი 2. კომპენსაციის მიღების უფლება და მისი ოდენობა

1. კომპენსაციის მიღების უფლება აქვს კორონავირუსის პანდემიის შედეგად დაზარალებულ, ამ პუნქტით განსაზღვრულ პირებს/ოჯახებს:
ა) დაქირავებულს,  თუ ის დაქირავებით საქმიანობას ეწეოდა 2020 წლის პირველ სამი თვიდან რომელიმე ერთი თვე მაინც (რაც დასტურდება სამსახურში 2020 წლის 1 მაისამდე წარდგენილი ინფორმაციით), იღებდა ხელფასს და საგანგებო მდგომარეობის პერიოდში შეუწყდა/შეუჩერდა შრომითი ურთიერთობა დამქირავებელთან ან/და   დამქირავებლისგან არ იღებს ხელფასს. ამ პირებისთვის კომპენსაციის გაცემა წყდება მასზე ხელფასის გაცემის მომდევნო თვიდან;

ბ) მიზნობრივი სოციალური დახმარების პროგრამების მონაცემთა ბაზაში რეგისტრირებული 65 001-დან 100 000 სარეიტინგო ქულის ჩათვლით მყოფი ოჯახები, ოჯახის წევრთა რაოდენობის შესაბამისად;
გ) მიზნობრივი სოციალური დახმარების პროგრამების მონაცემთა ბაზაში რეგისტრირებული 0-დან 100 000 სარეიტინგო ქულის ჩათვლით მყოფი ოჯახები, რომელთაც ყავთ 3 ან 3-ზე მეტი 0-დან 16 წლის ჩათვლით ბავშვი;
დ) მკვეთრად გამოხატული შეზღუდული შესაძლებლობის მქონე პირები, ასევე შეზრუდული შესაძლებლობის მქონე 0-დან 18 წლის ბავშვი;
ე) ინდივიდუალური მეწარმეები, მცირე მეწარმის სტატუსის მქონე ფიზიკური პირები და ფიქსირებული გადასახადის გადამხდელი ფიზიკური პირები, რომელთაც მიმდინარე წლის პირველ კვარტალში უფიქსირდება ეკონომიკური აქტივობა ან/და შემოსავლები ეკონომიკური საქმიანობიდან. ასევე, მიკრო მეწარმის სტატუსის მქონე ფიზიკური პირები, რომელებიც არ იღებს დაფინანსებას ბიუჯეტიდან და სამსახურში 2020 წლის 1 აპრილამდე წარდგენილი აქვთ 2018 ან/და 2019 წლის დეკლარაცია.
შენიშვნა: ამ ქვეპუნქტის მიზნებისთვის ეკონომიკურ აქტივობად ჩაითვლება პირის მიერ სამსახურში წარდგენილი საგადასახადო/საბაჟო დეკლარაცია, საკონტროლო-სალარო აპარატის/ჩეკთან გათანაბრებული დოკუმენტის გამოყენება, გამოწერილი სასაქონლო ზედნადები/საგადასახადო ანგარიშ-ფაქტურა/საგადასახადო დოკუმენტი.
ვ) ამ პუნქტის „ე“ ქვეპუნქტით გათვალისწინებულის გარდა ნებისმიერი ფიზიკური პირი, რომელიც საქართველოს რეზიდენტი იურიდიული პირისგან წარადგენს იმის დამადასტურებელ დოკუმენტს, რომ 2020 წლის პირველ კვარტალში ეწეოდა ეკონომიკურ საქმიანობას ან/და ჰქონდა შემოსავალი.	Comment by Mac: ხომ არ ჯობს, რომ დავამატოთ არა  მხოლოდ იურიდიული პირის მიერ წარმოადგენილი რაიმე სახის დამადასტურებელი დოკუმენტი, მაგალითად საბანკო ამონაწერი (რომ ერიცხებოდა გარკვეული თანხა, ან იხდიდა გადასახადებს და ა.შ.) ვინაიდან  ფიზიკური პირებისგან წარმოდგენილი (მაგ. მეზობლები, ნაცნობებ და სხვ.) დოკუმენტის ნამდვილობის დადასტურება რთული იქნება. 	Comment by Mac: ამის დამატების იდეის საფუძველი არის ის, რომ უმეტესობა იურიდიული პირებისა უარს ეტყვის მათ კომპანიაში არაფრომალურად დასაქმებულ პირს დოკუმენტზე იმის შიშით, რომ მას სახელმწიფო აუცილებლად მოსთხოვს პასუხს (დღეს თუ არა კრიზისის შემდგომ მაინც). შესაბამისად, თუ მაღალი თანამდებობის პირების მიერ გაკთდება განცხადება, რომ არც ერრთი კომპანია ამისთვის არსსოდეს “დაისჯება”, ჩვენ გავამარტივებთ დაზარებული ხალხისთვის თანხის მიღების გზას და ბევრი, ვისაც რეალურად ეკუთვნის, აღარ დარჩება დახმარების გარეშე
2. ამ მუხლის პირველი პუნქტით გათვალისწინებულ კატეგორიებზე განისაზღვროს კომპენსაციები შემდეგი ოდენობითა და პირობებით:
ა) ამ მუხლის პირველი პუნქტის „ა“ ქვეპუნქტით გათვალისწინებულ პირებზე კომპენსაცია განისაზღვროს 1 200 (ათას ორასი) ლარის ოდენობით. კომპენსაციის გაცემა განხორციელდეს ამ დადგენილების ამოქმედებიდან 6 თვის განმავლობაში ყოველთვიურად თანაბარი მოცულობით. კომპენსაციის გაცემა წყდება ამ პირზე ხელფასის გაცემის მომდევნო თვიდან;
ბ) ამ მუხლის პირველი პუნქტის „ბ“ ქვეპუნქტით გათვალისწინებულ ოჯახებზე კომპენსაცია განისაზღვროს  საშუალოდ 600 (ექვსასი) ლარის ოდენობით, ოჯახის წევრთა რაოდენობის შესაბამისად, ოჯახის თითოეულ წერზე 210 ლარის ოდენობით. კომპენსაციის გაცემა განხორციელდეს ამ დადგენილების ამოქმედებიდან 6 თვის განმავლობაში, ყოველთვიურად თანაბარი მოცულობით;	Comment by Mac: აქ 100 ლარი უნდა იყოს, ხომ? 
გ) ამ მუხლის პირველი პუნქტის „გ“ ქვეპუნქტით გათვალისწინებულ ოჯახებზე კომპენსაცია განისაზღვროს 600 (ექვსასი) ლარის ოდენობით. კომპენსაციის გაცემა განხორციელდეს ამ დადგენილების ამოქმედებიდან 6 თვის განმავლობაში ყოველთვიურად თანაბარი მოცულობით;
დ) ამ მუხლის პირველი პუნქტის „დ“ ქვეპუნქტით გათვალისწინებულ პირებზე კომპენსაცია განისაზღვროს 600 (ექვსასი) ლარის ოდენობით. კომპენსაციის გაცემა განხორციელდეს ამ დადგენილების ამოქმედებიდან 6 თვის განმავლობაში ყოველთვიურად თანაბარი მოცულობით.
ე) ამ მუხლის პირველი პუნქტის „ე“ და „ვ“ ქვეპუნქტებით გათვალისწინებულ პირებზე კომპენსაცია განისაზღვროს 300 (სამასი) ლარის ოდენობით. 

3. კომპენსაციის გაცემა წყდება: 
ა) პირის  განცხადებით;
ბ) პირის მიერ საქართველოს მოქალაქეობიდან გასვლის ან საქართველოს მოქალაქეობის დაკარგვის შემთხვევაში; 
გ) პირის გარდაცვალების შემთხვევაში; 
დ) პირი აღარ აკმაყოფილებს ამ წესის ამ მუხლის პირველი  პუნქტის მოთხოვნებს;
     	4. ამ მუხლის მე-3 პუნქტით გათვალისწინებულ შემთხვევაში კომპენსაციის გაცემა წყდება შესაბამის საფუძვლის წარმოშობის მომდევნო თვის პირველი რიცხვიდან.


მუხლი 3. კომპენსაციების გაცემის ადმინისტრირება

1. ამ წესის მე-2 მუხლის პირველი პუნქტის „ა“ ქვეპუნქტით განსაზღვრულ პირებზე კომპენსაციის გაცემა ხორციელდება შემდეგი პირობებით:
ა) დამქირავებელი, ყოველთვიურად არა უგვიანეს შესაბამისი თვის (თვე,  რომელშიც  პირმა ვერ მიიღო ხელფასი) მომდევნო თვის 15 რიცხვისა, ამ დადგენილების N1 დანართით გათვალისწინებული განაცხადის ფორმით,  სამსახურს  წარუდგენს ინფორმაციას იმ დაქირავებულთა შესახებ, რომლებიც აკმაყოფილებენ მე-2 მუხლის პირველი პუნქტის „ა“ ქვეპუნქტის მოთხოვნებს. ინფორმაციაში აღინიშნება:
ა.ა) დაქირავებულის სახელი, გვარი, პირადი ნომერი;
ა.ბ) დაქირავებულის საკონტაქტო მონაცემები (ფაქტობრივი მისამართი, ტელეფონის ნომერი);
ა.გ) დაქირავებულის საბანკო რეკვიზიტები ( ანგარიშის ნომერი).
ბ) ინფორმაციის წარდგენა ხორციელდება ელექტრონულად - გადასახადის გადამხდელის (დამქირავებლის) პირადი ვებ-გვერდის https://eservices.rs.ge/  მეშვეობით. 
გ). დამქირავებლის მიერ წარდგენილი ინფორმაციის საფუძველზე, შემოსავლების სამსახური ადგენს ნუსხას და წარუდგენს სააგენტოს არაუგვიანეს კომპენსაციის გაცემის თვის 20  რიცხვისა.
დ) დამქირავებელი უფლებამოსილია ამ მუხლის პირველი პუნქტით დადგენილ ვადაში განაცხადის წარუდგენლობის ან/და არასწორად წარდგენის შემთხვევაში დააზუსტოს/წარადგინოს განაცხადი შესაბამისი თვის 20 რიცხვის ჩათვლით.
ე) ამ პუნქტის „დ“ ქვეპუნქტის საფუძველზე დაკორექტირებულ ნუსხას შემოსავლების სამსახური 2 სამუშაო დღის ვადაში უგზავნის სააგენტოს.
ვ) კომპენსაცია სააგენტოს მიერ გაიცემა საბანკო დაწესებულების მეშვეობით, დანართ N1 მითითებულ პირის საბანკო ანგარიშზე არაუგვიანეს შესაბამისი თვის (თვე,  რომელშიც  პირმა ვერ მიიღო ხელფასი) მომდევნო თვის 30 რიცხვისა.
2. ამ წესის მე-2 მუხლის პირველი პუნქტის „ბ“, „გ“ და „დ“ ქვეპუნქტებით გათვალისწინებულ პირებზე/ოჯახებზე კომპენსაციების გაცემის ადმინისტრირებას, მის საინფორმაციო ბაზებში არსებულ მონაცემებზე დაყრდნობით, უზრუნველყოფს სსიპ - სოციალური მომსახურების სააგენტო.
3. ამ წესის მე-2 მუხლის პირველი პუნქტის „ე“ ქვეპუნქტით განსაზღვრულ პირებზე კომპენსაციის გაცემა ხორციელდება შემდეგი პირობებით:
ა) სამსახური, არაუგვიანეს 2020 წლის 20 მაისისა უზრუნველყოფს აღნიშნული პირების იდენტიფიცირებას, აკეთებს ნუსხას და უგზავნის სააგენტოს. აღნიშნული პირები, კომპენსაციის მიღების შესაძლებლობაზე შეტყობინებას მიიღებენ გადასახადის გადამხდელის ავტორიზებულ გვერდზე eservices.rs.ge-ზე.
ბ) სააგენტო, მის ელექტრონულ პორტალზე აკეთებს ელექტრონული განაცხადის ფორმას, სადაც კომპენსაციის უფლებამოსილი პირი ავსებს შემდეგ მონაცემებს:
ბ.ა) სახელი, გვარი და პირადი ნომერი;
ბ.ბ) საკონტაქტო მონაცემები (ფაქტობრივი საცხოვრებელი მისამართი და საკონტაქტო ტელეფონი);
ბ.გ) საბანკო რეკვიზიტები;

4. ამ წესის მე-2 მუხლის პირველი პუნქტის „ვ“ ქვეპუნქტით განსაზღვრულ პირებზე კომპენსაციის გაცემის ადმინისტრირებას ახორციელებს სააგენტო შემდეგი პირობებით:
ა) სააგენტო მის ელექტრონულ პორტალზე აკეთებს ელექტრონული განაცხადის ფორმას, სადაც კომპენსაციის უფლებამოსილი პირი ავსებს შემდეგ მონაცემებს:
ა.ა) სახელი, გვარი და პირადი ნომერი;
ა.ბ) საკონტაქტო მონაცემები (ფაქტობრივი საცხოვრებელი მისამართი და საკონტაქტო ტელეფონი);
ა.გ) საბანკო რეკვიზიტები;
ა.დ) ინფორმაცია საგანგებო მდგომარეობის გამოცხადებამდე მისი შემოსავლის წყაროს შესახებ;
ა.ე) იურიდიული პირის მიერ გაცემული შემოსავლის წყაროს დამადასტურებელი დოკუმენტი (მათ შორის, საბანკო ამონაწერი, მუნიციპალეტის ან სხვა ადმინისტრაციული ორგანოს მიერ პირზე გაცემული რაიმე საქმიანობის ნებართვა/ლიცენზია და სხვა);	Comment by Mac: იხ. პირველი და მეორე კომენტარები
ბ) სააგენტო ამოწმებს წარმოდგენილ განაცხადს და თანდართულ დოკუმენტაციას და იღებს გადაწყვეტილებას კომპენსაციის გაცემის თაობაზე.	Comment by Mac: კომისია? სოც. სააგენტოს ბაზაზე გვექნება წვდომა? გასაცემლების ბაზას რომ დავადაროთ? 
გ) განაცხადში წარმოდგენილი ინფორმაციის სისწორეზე და არასწორი ინფორმაციის წარმოდგენით სახელმწიფოზე მიყენებულ ზიანზე პასუხისმგებლობა სრულად ეკისრება განმცხადებელს.


დანართი N1

ინფორმაცია
დაქირავებული პირების შესახებ, რომლებსაც აქვთ კომპენსაციის მიღების უფლება:

1. ინფორმაცია დამქირავებლის შესახებ:

დასახელება/სახელი, გვარი/ ________________________________________

პირადი ნომერი/ საიდენტიფიკაციო კოდი: _____________________________________

2. ინფორმაცია იმ დაქირავებული პირების შესახებ, რომლებსაც, აქვთ კომპენსაციის მიღების უფლება:

